
TA’LIM VA ILM-FAN RIVOJI – 
TARAQQIYOT GAROVI

Jamalova Gulnora Gulomovna
Toshkent davlat iqtisodiyot universiteti

“Ijtimoiy va aniq fanlar” kafedrasi
dotsenti, siyosiy fanlar nomzodi

Annotatsiya: Mazkur maqolada ta’lim va ilm-fanning jamiyat rivojlanishidagi o‘rni, ularning innovatsion taraqqiyotga ta’siri 
hamda zamonaviy ta’lim tizimidagi muammolar va ularning yechimlari tahlil qilinadi. Shuningdek, global tendensiyalar va 
milliy o‘ziga xosliklar ham e’tiborga olinadi. Ilm-fan va ta’limning rivojlanishi mamlakatning iqtisodiy, siyosiy hamda ijtimoiy 
jihatdan taraqqiyotiga bevosita ta’sir ko‘rsatadi. Ta’lim sifatini oshirish va ilmiy innovatsiyalarni joriy etish orqali har qanday 
davlatning xalqaro maydondagi raqobatbardoshligi ortadi. Maqolada ilmiy tadqiqotlarning ta’lim tizimidagi o‘rni, ularning 
samaradorligini oshirish yo‘nalishlari hamda ta’lim strategiyalarining kelajakdagi istiqbollari batafsil yoritiladi.

Kalit soʻzlar: ta’lim, ilm-fan, taraqqiyot, innovatsiya, zamonaviy bilim, tadqiqot.

Abstract: This article analyzes the role of education and science in societal development, their impact on innovative 
progress, and the current issues in the modern education system along with possible solutions. It also considers global 
trends and national peculiarities. The development of science and education directly influences a country’s economic, 
political, and social progress. Enhancing education quality and implementing scientific innovations contribute to a nation’s 
competitiveness on the international stage. The article provides a detailed overview of the role of scientific research in 
education, ways to increase its effectiveness, and future prospects of educational strategies.

Key words: education, science, development, innovation, modern knowledge, research.

Аннотация: В данной статье анализируется роль образования и науки в развитии общества, их влияние на 
инновационный прогресс, а также проблемы современной образовательной системы и пути их решения. Особое 
внимание уделяется глобальным тенденциям и национальным особенностям. Развитие науки и образования 
напрямую влияет на экономическое, политическое и социальное развитие страны. Повышение качества 
образования и внедрение научных инноваций усиливают конкурентоспособность государства на международной 
арене. В статье подробно раскрывается роль научных исследований в системе образования, направления 
повышения их эффективности и перспективы образовательных стратегий.

Ключевые слова: образование, наука, развитие, инновации, современные знания, исследование.

K I R I S H 
Ta’lim va ilm-fan har qanday jamiyatning rivojlanishi va taraqqiyotining asosi hisoblanadi. O‘z tarixiga 

nazar tashlagan har qanday xalqning yuksalishi, avvalo, ilm-fan va ta’lim sohasining rivojlanish darajasiga 
bog‘liq ekanligini ko‘rish mumkin. Ilmiy bilimlarning taraqqiy etishi jamiyatning iqtisodiy, siyosiy, ijtimoiy va 
madaniy hayotiga katta ta’sir ko‘rsatadi. Zamonaviy dunyoda ilm-fan va ta’lim texnologiyalarining rivojlanishi 
raqobatbardosh jamiyat qurishning eng muhim shartlaridan biri bo‘lib qolmoqda.

Bugungi kunda davlatlar ta’lim va ilm-fan sohalariga sarmoya kiritish orqali o‘z iqtisodiy salohiyatini oshirish, 
innovatsiyalarni rivojlantirish va global maydonda mustahkam mavqega ega bo‘lishga intilmoqda. Shu sababli, 

ta’lim va ilm-fanning sifatli bo‘lishi, innovatsion uslublardan foydalanish, raqamli texnologiyalarni joriy etish va 
ilmiy tadqiqotlarni qo‘llab-quvvatlash dolzarb masalalardan biri hisoblanadi.

O‘zbekiston Respublikasi ham ta’lim va ilm-fanning taraqqiyotini davlat siyosatining ustuvor yo‘nalishlaridan 
biri sifatida belgilagan. Prezident qarorlari, davlat dasturlari va xalqaro hamkorlik loyihalari orqali mamlakatda 
ta’lim sifati oshirilmoqda, ilmiy tadqiqotlar rag‘batlantirilmoqda.

Mazkur maqolada ta’lim va ilm-fanning jamiyat rivojlanishidagi o‘rni, ularning innovatsion taraqqiyotga 
ta’siri, zamonaviy ta’lim tizimidagi muammolar va ularning yechimlari tahlil qilinadi. Shuningdek, ilm-fan va ta’lim 
rivojining istiqbollari, ilg‘or davlatlarning tajribasi va O‘zbekiston sharoitida tatbiq etish imkoniyatlari haqida fikr 
yuritiladi.

M A V Z U G A  O I D  A D A B I Y O T L A R  S H A R H I
Adabiyotlar tahlili ilm-fan va ta’lim sohasida olib borilgan tadqiqotlar hamda ularning rivojlanishiga ta’sir 

etuvchi omillarni o‘rganishga qaratilgan. Jon Dyui [5] o‘zining Democracy and Education asarida ta’limni 
demokratik jamiyatning asosiy vositasi sifatida ko‘rsatib, uning individual va jamiyat rivojlanishiga ta’sirini tahlil 
qilgan. Paulo Freyre [10] esa ta’lim jarayonini inson ongini shakllantirish va ijtimoiy adolatni ta’minlash vositasi 
deb hisoblaydi.

L. S. Vigoskiy (1978) o‘zining madaniy-xissiy rivojlanish nazariyasida ta’limning kognitiv rivojlanishdagi 
ahamiyatini ochib bergan. Ushbu nazariyaga ko‘ra, bilim olish jarayoni interaktiv va ijtimoiy muhit bilan 
chambarchas bog‘liq. B. Blum [7] tomonidan ishlab chiqilgan Taksonomiya modeli esa ta’lim jarayonining turli 
bosqichlarini aniqlashga yordam beradi, bu esa o‘qitish samaradorligini oshirishda muhim omil hisoblanadi.

D. Kolb [8] eksperimental ta’lim nazariyasida ta’limning tajriba asosida shakllanishi va amaliy o‘rganish 
usullarining samaradorligini tahlil qilgan. G. Gardner [9] esa o‘zining Ko‘p intellekt nazariyasida ta’limning 
individualizatsiyasiga e’tibor qaratgan. Unda har bir o‘quvchining qobiliyatiga mos yondashuv muhimligi 
ta’kidlanadi.

Ta’lim tizimining innovatsion rivojlanishi xalqaro hamkorlik va ilmiy tadqiqotlar bilan bog‘liq. UNESCO 
tomonidan e’lon qilingan Global Education Monitoring Report [2] va OECDning Education at a Glance Report 
[3] ta’lim tizimidagi zamonaviy muammolar, resurslar taqsimoti va sifat nazorati masalalariga e’tibor qaratadi. 
Jahon bankining ta’lim sohasiga oid hisobotlari esa ta’lim tizimini modernizatsiya qilish va barqaror rivojlanishga 
erishish yo‘llarini ko‘rsatadi [4].

O‘zbekiston Respublikasi ham ta’lim va ilm-fanning rivojlanishiga katta e’tibor qaratib, Ta’lim to‘g‘risidagi 
qonun, Ilm-fan va innovatsiyalarni rivojlantirish dasturi hamda 2022–2026-yillarga mo‘ljallangan ta’lim 
strategiyasi kabi hujjatlar asosida islohotlarni amalga oshirmoqda [1]. Shuningdek, Finlyandiya va Germaniya 
tajribalaridan foydalanilgan holda ta’lim va ilmiy izlanishlar natijalarini amaliyotga joriy etish bo‘yicha qator 
loyihalar amalga oshirilmoqda.

Adabiyotlar tahlili shuni ko‘rsatadiki, ilm-fan va ta’lim sohasidagi innovatsiyalar har bir davlatning iqtisodiy 
va ijtimoiy rivojlanishida muhim rol o‘ynaydi. Zamonaviy texnologiyalar va ta’lim platformalarining rivojlanishi 
o‘quv jarayonini interaktiv va samarali qilishga xizmat qiladi. Ta’lim tizimining global miqyosdagi muammolarini 
o‘rganish va ularning yechimlarini izlash milliy ta’lim tizimini takomillashtirishda alohida ahamiyat kasb etadi.

T A D Q I Q O T  M E T O D O L O G I YA S I
Ushbu tadqiqotda ma’lumotlar xalqaro reytinglar, milliy statistika bazalari va tegishli ilmiy maqolalar orqali 

yig‘ildi. Olingan ma’lumotlar tavsifiy tahlil, qiyosiy taqqoslash va kontent tahlili usullari yordamida tahlil qilindi. 
Bu usullar ta’lim va ilm-fan rivojining ijtimoiy-iqtisodiy taraqqiyotga ta’sirini aniqlash imkonini berdi.

TA H L I L  VA  N A T I J A L A R
Dunyo ta’lim tizimida olib borilayotgan innovatsion yondashuvlar ta’lim sifati va samaradorligini oshirishda 

muhim ahamiyat kasb etmoqda.
Misol uchun, Finlyandiya ta’lim tizimi dunyoda eng yuqori sifat ko‘rsatkichlariga ega bo‘lib, u erkin va 

ijodiy yondashuv asosida shakllangan. Finlyandiyada o‘quvchilar mustaqil o‘rganish va tadqiqot olib borish 
imkoniyatiga ega, o‘qituvchilarning pedagogik erkinligi ta’minlangan.

AQShning Stanford, MIT va Harvard universitetlari ilmiy tadqiqotlar va innovatsion ta’lim texnologiyalarini 
ishlab chiqishda yetakchi hisoblanadi. Xususan, MIT tomonidan ishlab chiqilgan masofaviy ta’lim dasturlari 
dunyoning turli burchaklaridagi talabalar uchun ta’lim olish imkoniyatini yaratmoqda. Ushbu universitetlar 
innovatsion pedagogik yondashuvlarni joriy etish va zamonaviy texnologiyalar asosida ta’lim berish borasida 
ilg‘or tajribaga ega.

Germaniyada dual ta’lim tizimi amaliy va nazariy bilimlarni uyg‘unlashtirishga asoslangan bo‘lib, talabalar 
ta’lim olish jarayonida ishlab chiqarish korxonalarida amaliyot o‘tash imkoniyatiga ega bo‘ladilar. Ushbu 
tizimning samaradorligi tufayli Germaniya yosh mutaxassislarni mehnat bozoriga samarali tayyorlash bo‘yicha 
dunyoda yetakchi hisoblanadi.

Shuningdek, Janubiy Koreya ta’lim tizimi ham innovatsion texnologiyalarni keng qo‘llashi bilan ajralib turadi. 
Bu davlat raqamli ta’lim platformalarini joriy etish orqali o‘quvchilarga yuqori sifatli ta’lim berish imkoniyatini 
yaratmoqda. Jumladan, Janubiy Koreyada sun’iy intellekt va katta ma’lumotlar (big data) asosida o‘quv 
jarayonlari tahlil qilinib, shaxsiylashtirilgan ta’lim metodikalari ishlab chiqilgan.

Xitoy esa yirik ta’lim islohotlarini amalga oshirib, dunyoning yetakchi universitetlari qatoriga ko‘tarilmoqda. 
Pekin va Singxua universitetlari ilmiy tadqiqotlarga katta mablag‘ ajratib, talabalar va professor-o‘qituvchilar 
uchun innovatsion sharoitlar yaratmoqda.

Shuni ham ta’kidlash joizki, bugungi kunda ta’lim tizimi yuksak texnologiyalar, innovatsion metodlar va 
ilm-fan yutuqlari bilan chambarchas bog‘liq. 4C yondashuvi, STEAM tizimi, Finlyandiya tajribasi, elektron 
darsliklar va sun’iy intellekt asosida o‘quv jarayonlarini optimallashtirish ta’lim sifatini yangi bosqichga olib 
chiqmoqda. O‘zbekiston ham ushbu ilg‘or tajribalarni o‘z ta’lim tizimiga joriy etish orqali yosh avlodni zamonaviy 
bilim va ko‘nikmalar bilan ta’minlash yo‘lida muhim qadamlar tashlamoqda.

Zamonaviy dunyoda ta’lim tizimi va ilm-fanning rivoji jamiyat taraqqiyotining muhim tarkibiy qismi 
hisoblanadi. Ilmiy yutuqlar va texnologik innovatsiyalar ta’lim jarayoniga tobora chuqur kirib kelmoqda va bu 
o‘z navbatida ta’lim tizimini yanada samarali qilish uchun yangi imkoniyatlar yaratmoqda. Jahon miqyosida olib 
borilayotgan islohotlar shuni ko‘rsatadiki, innovatsion yondashuvlar, ilmiy tadqiqotlarni rivojlantirish va xalqaro 
hamkorlikni kengaytirish orqali ta’lim sifatini oshirish mumkin.

4C yondashuvi (Critical Thinking – tanqidiy fikrlash, Creativity – ijodkorlik, Communication – muloqot, 
Collaboration – hamkorlik) zamonaviy ta’lim tizimining ajralmas qismiga aylanib bormoqda. Ushbu metod 
o‘quvchilarning mustaqil fikrlash, kreativ yondashuv, samarali muloqot va jamoaviy ishlash ko‘nikmalarini 
rivojlantirishga yo‘naltirilgan. Bu yondashuvda an’anaviy ta’lim uslublaridan farqli ravishda o‘quvchilar mustaqil 
qarashlarini shakllantirish, muammolarni hal qilish strategiyalarini ishlab chiqish va real loyihalar ustida 
ishlashga yo‘naltiriladi.

Dunyoning rivojlangan mamlakatlarida, jumladan, AQSh, Kanada va Avstraliya ta’lim tizimlarida 4C modeli 
keng tatbiq etilgan. O‘quv jarayonida o‘quvchilarning faol ishtiroki, muammolarni jamoaviy hal qilish va turli 
fanlar bo‘yicha bilimlarni uyg‘unlashtirish muhim rol o‘ynaydi. O‘zbekiston ta’lim tizimida ham 4C yondashuvi 
joriy etilmoqda va bu kelajakda ta’lim sifati oshishiga xizmat qiladi.

STEAM tizimi (Science – fan, Technology – texnologiya, Engineering – muhandislik, Arts – san’at, 
Mathematics – matematika) o‘quvchilarning analitik fikrlash, muammolarni yechish, texnik ko‘nikmalar va 
kreativ yondashuvlarini rivojlantirishga qaratilgan. Ushbu model an’anaviy ta’lim yondashuvlaridan farqli o‘laroq, 
o‘quvchilarning fanga bo‘lgan qiziqishini oshirish va amaliy tajribalarni keng qo‘llash imkonini beradi.

Masalan, AQSh va Buyuk Britaniyada STEAM dasturlari o‘quvchilarning ilmiy tadqiqotlarga bo‘lgan 
qiziqishini kuchaytirish hamda ularni ilm-fan yo‘nalishlariga yo‘naltirish uchun keng qo‘llaniladi. Bu tizim 
doirasida o‘quvchilarga turli loyihalar ustida ishlash, laboratoriya tajribalarini o‘tkazish va texnologik echimlarni 
ishlab chiqish imkoniyati yaratiladi. O‘zbekistonda ham STEAM asosida ta’limni rivojlantirish maqsadida 
maxsus dasturlar joriy etilmoqda.

Finlyandiya ta’lim tizimi dunyodagi eng samarali tizimlardan biri hisoblanadi. Uning asosiy jihatlari 
quyidagilardan iborat:

- Mustaqil ta’lim tizimi – o‘quvchilar o‘z qobiliyatlariga mos ravishda mustaqil ta’lim olish imkoniga ega.
- O‘qituvchilarning yuqori malakasi – Finlyandiyada o‘qituvchilarni tayyorlash jarayoni juda qat’iy va sifatli 

hisoblanadi.
- Sinov va imtihonlarning kamligi – o‘quvchilar bosim ostida emas, balki o‘z qobiliyatlarini tabiiy ravishda 

rivojlantirish imkoniga ega.
Finlyandiya ta’lim tizimi o‘quvchilarning ijodkorligi va analitik fikrlash qobiliyatlarini rivojlantirishga qaratilgan. 

O‘zbekiston ham ushbu tajribadan foydalanib, ta’lim sohasida islohotlar olib bormoqda.
Zamonaviy texnologiyalar ta’lim jarayonini samarali tashkil etish va rivojlantirishda muhim rol o‘ynamoqda. 

Masalan, onlayn platformalar, masofaviy ta’lim tizimlari va sun’iy intellektdan foydalanish orqali o‘quv jarayoni 
sezilarli darajada soddalashtirilmoqda. Janubiy Koreya va Singapur kabi mamlakatlar raqamli texnologiyalar 
yordamida ta’lim samaradorligini oshirishga muvaffaq bo‘lgan.

Elektron darsliklar an’anaviy darsliklarga nisbatan interaktiv va zamonaviy o‘qitish vositalaridir. Masalan, 
Janubiy Koreyada barcha maktablarda elektron darsliklar asosida ta’lim olib boriladi va bu o‘quvchilarning 
faolligini oshirishga xizmat qiladi. Shuningdek, sun’iy intellekt asosida ishlab chiqilgan individual o‘quv dasturlari 
o‘quvchilarning bilim darajasi va o‘ziga xos xususiyatlarini tahlil qilib, ularga mos keluvchi ta’lim yo‘nalishlarini 
tavsiya qiladi.

Zamonaviy ta’lim jarayonida innovatsion texnologiyalarning joriy etilishi muhim ahamiyatga ega. Sun’iy 
intellekt asosida yaratilgan tizimlar, masofaviy ta’lim platformalari va raqamli o‘quv materiallari o‘quvchilarning 
bilim olish jarayonini sezilarli darajada samarali qiladi. Virtual va kengaytirilgan reallik texnologiyalarining 
ta’limga tatbiq etilishi amaliy mashg‘ulotlar sifati va interaktivlik darajasini oshiradi. Shuningdek, sun’iy intellekt 
asosida ishlab chiqilgan shaxsiy o‘quv dasturlari har bir o‘quvchining ehtiyojlariga moslashtirilgan ta’limni 
ta’minlaydi. Ushbu texnologiyalarning joriy etilishi ta’lim sifatini oshirib, talabalarning mustaqil o‘qish va izlanish 
qobiliyatlarini rivojlantiradi.

Ta’lim va ilm-fan rivojini ta’minlash uchun fundamental va amaliy tadqiqotlarni qo‘llab-quvvatlash muhim 
hisoblanadi. Innovatsion ishlanmalar, ilmiy grantlar va tadqiqot loyihalari ilmiy taraqqiyotning asosiy omillaridir. 
Ilmiy-tadqiqot markazlari va oliy ta’lim muassasalari o‘rtasidagi hamkorlikni kengaytirish orqali ilmiy natijalarni 
real hayotga joriy etish imkoniyati ortadi. O‘zbekiston ilmiy loyihalar uchun ajratilayotgan davlat grantlarini 
ko‘paytirish orqali yosh olimlarni rag‘batlantirish tizimini mustahkamlashga e’tibor qaratmoqda. Ilm-fanning 
rivojlanishi bevosita ta’lim sifati va jamiyatning intellektual salohiyatiga ta’sir etuvchi omildir.

Ta’lim va ilm-fan sohasida xalqaro hamkorlikning kengayishi ilmiy almashinuv jarayonlarini tezlashtiradi. 
Turli xalqaro grant dasturlari va akademik mobillik imkoniyatlari talabalar va professor-o‘qituvchilar uchun yangi 
tajriba hamda innovatsion yondashuvlarni o‘rganish imkonini beradi. Erasmus+, Fulbright va Chevening kabi 
xalqaro dasturlar yosh olimlar va talabalar uchun keng imkoniyatlar yaratmoqda. O‘zbekistonning xalqaro ta’lim 
tizimiga integratsiyasi orqali mahalliy ta’lim muassasalarining o‘quv dasturlari global talab va standartlarga 
moslashtirilmoqda. Xalqaro hamkorlik ilm-fan taraqqiyotiga ijobiy ta’sir ko‘rsatib, mamlakatning innovatsion 
salohiyatini oshirishga xizmat qiladi.

Yuqori malakali pedagoglar va tadqiqotchilarni tayyorlash zamonaviy ta’lim tizimining eng muhim 
yo‘nalishlaridan biridir. O‘zbekistonda pedagogik ta’lim sifatini oshirishga qaratilgan davlat dasturlari joriy etilib, 
o‘qituvchilarning malakasini oshirish kurslari, xalqaro tajriba almashinuvi va innovatsion metodikalarni tatbiq 
etish ishlari yo‘lga qo‘yilgan. O‘quv dasturlarining doimiy yangilanib borilishi hamda pedagoglar uchun ilmiy-
tadqiqot loyihalarini qo‘llab-quvvatlash tizimi ta’lim sifatini oshirishda muhim rol o‘ynaydi. Bundan tashqari, 
zamonaviy pedagogika va psixologiya asosida ishlab chiqilgan yondashuvlar ta’lim samaradorligini yanada 
oshiradi.

Ta’lim va ilm-fan iqtisodiy rivojlanishning asosiy omillaridan biri hisoblanadi. Innovatsion iqtisodiy modelni 
shakllantirishda bilim va texnologiyalar yetakchi rol o‘ynaydi. Mamlakatdagi sanoat tarmoqlarining rivojlanishi, 
raqamli iqtisodiyotning o‘sishi va yangi ish o‘rinlarining yaratilishi sifatli ta’lim va ilg‘or ilmiy izlanishlarga bog‘liqdir. 
O‘zbekiston Respublikasining iqtisodiy strategiyasida ta’lim va ilm-fanni qo‘llab-quvvatlash, ilmiy-texnik 
ishlanmalarni amaliyotga joriy etish bo‘yicha muhim chora-tadbirlar belgilangan. Davlat tomonidan innovatsion 
startaplarni rag‘batlantirish, yosh tadqiqotchilar uchun maxsus grantlar ajratish va ilmiy faoliyatni tijoratlashtirish 
bo‘yicha dasturlar ishlab chiqilmoqda. Bu esa mamlakatning global iqtisodiyotdagi raqobatbardoshligini 
oshirishga xizmat qiladi.

Bugungi kunda mamlakatimizda yosh avlodning ta’lim va tarbiyasiga katta e’tibor qaratilmoqda. Davlat 
siyosatining ustuvor yo‘nalishlaridan biriga aylangan ushbu sohada tub o‘zgarishlar, yangi yondashuvlar va 
keng ko‘lamli islohotlar amalga oshirilmoqda. Chunki mamlakat kelajagi bevosita yoshlarning bilim darajasi, 
kasbiy mahorati va tarbiyasiga bog‘liqdir.

Ta’lim va ilm-fan har bir mamlakat taraqqiyotining asosiy tayanchi hisoblanadi. O‘zbekistonda mustaqillik 
yillaridan boshlab ta’lim va ilm-fan sohalariga katta e’tibor qaratilmoqda. Mamlakatning intellektual salohiyatini 
yuksaltirish, yosh avlodga zamonaviy bilim berish va innovatsion rivojlanishni ta’minlash maqsadida bir qator 
islohotlar amalga oshirilmoqda.

Har bir taraqqiy etgan davlat tajribasi shuni ko‘rsatadiki, ta’lim va fan sohasida tub islohotlar amalga 
oshirilmas ekan, iqtisodiy o‘sishga erishish va raqobatbardosh millatni shakllantirish murakkab jarayonga 
aylanadi. Shu bois, O‘zbekiston hukumati ta’lim tizimini takomillashtirish, fan va innovatsiyalarni rivojlantirish, 
kadrlar tayyorlash sifatini oshirish borasida aniq strategiya va dasturlarni ishlab chiqib, ularni amaliyotga tatbiq 
etmoqda.

O‘zbekiston Respublikasi Prezidenti tomonidan qabul qilingan strategik dasturlar, jumladan, 2030-yilgacha 
mo‘ljallangan rivojlantirish strategiyasi doirasida ta’lim va ilm-fan sohasidagi davlat siyosati jadal sur’atlarda 
amalga oshirilmoqda. Maktabgacha ta’limdan tortib, oliy ta’lim va ilmiy tadqiqot institutlarigacha bo‘lgan 
butun tizim qayta ko‘rib chiqilmoqda, yangi standartlar va ta’lim metodlari joriy etilmoqda. Shuningdek, 
xalqaro hamkorlikni kuchaytirish, ilmiy tadqiqotlar natijalarini iqtisodiyotga integratsiya qilish va innovatsion 
texnologiyalardan foydalanish bo‘yicha tizimli ishlar olib borilmoqda.

Bundan tashqari, O‘zbekistonda ta’lim va ilm-fan sohalarining rivojlanishini qo‘llab-quvvatlash maqsadida 
bir qator xalqaro loyihalar, grantlar va investitsiya dasturlari amalga oshirilmoqda. Oliy ta’lim muassasalarida 
xalqaro reytinglarda yuqori o‘rinlarga erishish maqsadida jahon standartlariga mos o‘quv dasturlari ishlab 
chiqilmoqda.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, aprel.  № 4-son.

https://yashil-iqtisodiyot-taraqqiyot.uz 999

O‘zbekistonda ta’lim va ilm-fan sohalarida olib borilayotgan islohotlar natijasida:
- Talabalar uchun sharoitlarni yaxshilash maqsadida 2024-yilda 15 240 o‘rinli talabalar turar joylari va 4 

000 o‘rinli o‘quv binolari foydalanishga topshirildi. Shu bilan birga, davlat oliy ta’lim muassasalaridagi barcha 
bosqich talabalarini turar joylarga joylashtirish jarayoni to‘liq raqamlashtirildi [yuz.uz].

- Ma’muriy islohotlar doirasida oliy ta’lim, fan va innovatsiyalar, maktabgacha va maktab ta’limi sohalarida 
davlat boshqaruvi tizimi takomillashtirildi. Bu islohotlar ta’lim sifatini oshirish va boshqaruvni samarali tashkil 
etishga qaratilgan.

- 2024-yil 30-sentyabrda qabul qilingan Prezident farmoni bilan maktabgacha ta’lim sifati va samaradorligini 
oshirish bo‘yicha qo‘shimcha chora-tadbirlar belgilandi. Bu choralar maktabgacha ta’limning uzluksizligi va 
uzviyligini ta’minlashga yo‘naltirilgan.

- So‘nggi yillarda olib borilgan islohotlar natijasida respublikada oliy ta’lim muassasalari soni sezilarli 
darajada oshdi. 2016-yilda 77 ta bo‘lgan oliy ta’lim muassasalari soni 2023-yilga kelib 132 taga yetdi, ulardan 
99 tasi mahalliy, qolganlari esa xorijiy oliy o‘quv yurtlari filiallaridir.

O‘zbekistonda ta’lim va ilm-fan sohalarida olib borilayotgan islohotlar natijasida oliy ta’lim muassasalari 
sonining ortishi, ilmiy faoliyatning kuchayishi va ta’lim sifatining oshishi kabi sezilarli natijalarga erishilmoqda. 
Bu o‘zgarishlar mamlakatning barqaror rivojlanishi va intellektual salohiyatining yuksalishiga xizmat qilmoqda.

Shuningdek, ta’lim va tarbiya tizimini zamon talablari asosida takomillashtirish, innovatsion pedagogik 
usullarni joriy etish, ilm-fanni rivojlantirish hamda yosh avlodga yetarli sharoit yaratish ustuvor vazifalar qatoriga 
kiradi. Davlat tomonidan olib borilayotgan keng ko‘lamli islohotlar natijasida yoshlarning ta’lim olish imkoniyatlari 
kengaymoqda, zamonaviy bilim va kasb-hunar o‘rganishlari uchun zarur sharoitlar yaratilmoqda. Shu bilan 
birga, kasbiy rivojlanish va ilm-fan taraqqiyoti kelajakda mamlakatning intellektual salohiyati va iqtisodiy o‘sishini 
ta’minlashda muhim omil bo‘lib xizmat qiladi.

X U L O S A  VA  TA K L I F L A R
Ta’lim va ilm-fanning rivoji jamiyatning har tomonlama taraqqiyotini ta’minlovchi asosiy omillardandir. Davlat 

siyosatida ushbu sohalarga ustuvor ahamiyat qaratilishi mamlakatning innovatsion salohiyatini oshirishda 
muhim rol o‘ynaydi. Bugungi globallashuv davrida bu yo‘nalishlar har bir mamlakatning iqtisodiy va ijtimoiy 
barqarorligiga bevosita xizmat qiladi.

Kelajakda zamonaviy ilmiy yondashuvlar va ta’lim strategiyalarining joriy etilishi ta’lim sifati va 
samaradorligini yanada oshirishga xizmat qiladi. Ilm-fan va ta’limning o‘zaro bog‘liqligi davlatlarning barqaror 
rivojlanishini ta’minlaydi.

O‘zbekistonda ta’lim va ilm-fan sohalarida olib borilayotgan islohotlar kelgusida raqobatbardosh kadrlarni 
tayyorlash va innovatsion rivojlanishni ta’minlashga qaratilgan. Xalqaro tajriba, jumladan, Yevropa va AQSh 
ta’lim tizimlaridan o‘rganilgan ilg‘or metodlarni mahalliy sharoitga moslashtirish orqali ta’lim sifatini yanada 
yuksaltirish mumkin. Davlat tomonidan ta’lim va ilm-fanni rivojlantirishga yo‘naltirilayotgan sarmoyalar 
mamlakatning iqtisodiy va texnologik taraqqiyotidagi hal qiluvchi omillardan biridir.

Kelgusida ta’lim tizimini yanada rivojlantirish uchun raqamli texnologiyalarni keng joriy etish, fan va 
texnologiya integratsiyasini kuchaytirish hamda innovatsion pedagogik yondashuvlardan foydalanish zarur. 
Bu esa, o‘z navbatida, mamlakatning xalqaro maydondagi mavqeini mustahkamlashga, iqtisodiy o‘sish va 
intellektual salohiyatini rivojlantirishga xizmat qiladi.

